MAONESHO YA NANENANE, FURSA NYINGINE KWA WAKULIMA NA WAFUGAJI
Mheshimiwa Makamu wa Rais wa Jamuhuri ya Muungano wa Tanzania Dkt. Philip Isdor Mpango, anatarajia kuzindua rasmi maonesho ya NaneNane tarehe 01.08.2023  ambapo Kitaifa yatafanyikia Jijini Mbeya katika Viwanja vya Nanenane vya John Mwakangale, kama zilivyo fursa nyingine hii pia ni moja ya fursa adhimu kwa wakulima na wafugaji kujifunza namna ya kufuga na kulima kisasa, kwa kutumia fursa mbali mbali zinazotolewa na Serikali, ambapo Kauli mbiu ya mwaka huu inasema “VIJANA NA WANAWAKE NI MSINGI IMARA WA MIFUMO ENDELEVU YA CHAKULA”
Kama ilivyo kwa Halmashauri nyingine katika mikoa ya Tanzania, Halmashauri ya Wilaya ya Songea, nayo ni miongoni mwa Halmashauri ambazo zitatoa huduma kwa wakulima, wafugaji na wananchi wengine, kwa siku kumi mfululizo kwanzia tarehe 1/08/2023 mpaka tarehe 10/08/2023, ambapo kwa upande wa Nyanda za juu kusini, itafanyika Jijini Mbeya.
Mkurugenzi Mtendaji wa Halmashauri ya Wilaya ya Songea Ndg. Neema M. Maghembe, anawakaribisha wananchi wote kwenye maonesho hayo, kwa ajili ya kupata Elimu kuhusu mambo mbalimbali yanayotolewa na wataalamu wetu, ambao kupitia fursa hiyo wanaweza kujiajiri na kuongeza kipato kwao, familia zao na Taifa kwa ujumla.
Pamoja na hayo, mtaalam mwenye dhamana ya kilimo, Mifugo na Uvuvi Wilaya ya Songea Ndg. Hellen Shemzigwa, pia ametoa wito kwa wakulima, wafugaji na wajasiriamali, kwenda kujifunza namna na njia rahisi ya kulima mazao ya kibiashara, na namna ya kufuga mifugo tofauti, tofauti kwa kutumia mbinu rahisi na za kisasa. 
Miongoni mwa mifugo ambayo, Halmashauri ya Wilaya ya Songea itatoa elimu, ni pamoja na ufugaji wa Samaki, ufugaji wa ng’ombe wa kisasa, ufugaji wa kuku, bata na ufugaji wa nyuki. 

Baadhi ya mabwawa ya kufugia samaki, yaliopo kwenye Halmshuri yetu ya wilaya Songea.
Ufugaji wa bata aina ya Pekin weupe na Campbell ambao nao wamekua kivutio sana kwa watu, nao pia watakuwepo, wataalamu watatoa elimu, nakueleza namna sahihi ya kuwafuga, na kuwalisha mpaka pale watakapofikia umri wa kuliwa ama kuuzwa.

Bata wa kisasa aina ya Pekin weupe na Campbell ambao pia ni moja ya mifugo iliyopo Halmashauri ya wilaya ya Songea.
Wataalam pia wataonesha na kufundisha namna sahihi ya kufuga ng’ombe wa kisasa, na wa asili, ufugaji ambao utamnufaisha sana mfugaji kwa kupata maziwa kwa wingi kama atafuata ushauri ambao utatolewa na wataalam.

Ng’ombe wa maziwa wa kisasa na Machotara ambao ni sehemu ya mifugo yetu, Halmashauri ya wilaya ya Songea.

Kama ambavyo tunafahamu, kilimo ni uti wa mgongo, hivyo kwa kulitambua hilo, Halmashuri ya wilaya ya Songea, itatoa elimu kwa wakulima wadogo wadogo, hata wakubwa kuhusu kilimo kwa mazao mbalimbali ya kibiashara kama Ufuta, Kahawa, Maharagwe na Mahindi.

Mkuu wa Wilaya ya Songea Ndg. Kapenjama Ndile wakati wa kutembelea mkulima wa Zao la kahawa, Katika Halmashauri ya Wilaya ya Songea.
Mazao haya ni msaada sana kwa jamii ya kitanzania. Ukiachana na biashara ambapo mkulima ama mfugaji anaweza kuuza mazao yake na kujipatia fedha, pia mazao haya yanaweza kutumika kwa ajili ya chakula. Kitu ambacho jamii imekua ikisisitizwa na serikali kuhakikisha wanachakula cha kutosha ili kuweza kusaidia pale ambapo kuna uhaba wa chakula.
Zao la mahindi, ni moja ya zao muhimu linalolimwa katika Halmashauri ya Wilaya ya Songea ambalo hutegemewa sana na wananchi wa Halmashauri yetu kama zao la chakula na zao la Biashara pia. Ambalo huuzwa ndani na nje ya nchi, pia kwa asilimia kubwa hulimwa kwenye maeneno mengi nchini, wanalima mahindi kama zao la chakula. Hivyo ni vema kwa wewe mtanzania uliopo maeneo ya maonesho, kufika na kujifunza mbuni zitakazokusaidia kulima kisasa na kupata mazao mengi.

‘Watanzania wenzangu, karibuni sana kwenye maonesho ya kilimo nane nane, katika banda la Halmashauri ya wilaya ya Songea kujifunza na kupata ushauri kuusu maswala mbali mbali ya Kilimo bishara, mifugo na Uvuvi’.
Pamoja na hayo, Wilaya ya Songea pia ni miongoni mwa Wilaya ambapo hupatikana Makaa ya mawe, ambayo ni fursa nyingine kwa makampuni, watanzania na viwanda kutumia fursa hii, kwa kujipatia bidhaa zinazopatikna katika Halmashauri ya Songea.

Kitengo cha Habari na Mawasiliano
Halmashauri ya Wilaya ya Songea

